
Inatsisartuni ilaasortaq Aqqaluaq Biilmann Egede, Inuit Ataqatigiit 
/maani 

Inissaaleqineq pillugu § 37 naapertorlugu apeqquteqaammut 2018-339-mut 
akissut 

Asasara Aqqaluaq Biilmann Egede 

Inatsisartut suleriaasianni § 37 naapertorlugu apeqquteqaammut nassiussannut 
qujanaq. Apeqqutit matuma kinguliani allanneqarpoq, akissummillu malitseqarluni. 

Apeqqut 1: Sisimiuni inissaaleqineq akiorniarlugu naalakkersuisut kommuni 
peqatigalugu iliuusissanik aallartitsisimappat? 
Akissut: Maannarpiaq Namminersorlutik Oqartussat kommune suleqatigalugu 
inissaaleqineq akiorniarlugu iliuusissanik aallartitsisimanngillat. Kommune suliniutinik 
taamaattunik aallartitsisimanersoq Namminersorlutik Oqartussanit 
akineqarsinnaanngilaq, Namminersorlutik Oqartussat taamaallaat namminneq 
suliaminnut paasissutissiisinnaammata. 

Namminersorlutik Oqartussat maannarpiaq inissiat tamatigoortut 24-t sanatippaat. 
Suliaq 2019-imut Aningaasanut Inatsimmi, kontomi pingaarnermi 89.72.12-imi 
allassimavoq, taakkulu 2019-imi atorneqalernissaat naatsorsuutigineqarpoq. 

lIassutitut ilisimatitsissutigineqarsinnaavoq, Sisimiuni Paamaap Kuuani blok 7-imi, 8-mi, 
9-mi, 13-mi aamma 14-imi aneerasaartarfinnik iluarsaassinissat pilersaarusiorlugit 
Namminersorlutik Oqartussanit aallartinneqarmata. 
Aneerasaartarfinnik iluarsaassinerit ukiuni tulliuUuni marlunni - pingasuni 
ingerlanneqarnissaat naatsorsuutigineqarpoq. 

Neriuppunga qulaani allaqqasuni apeqquteqaatit akineqartoq. 

